
 Annotatsiya: maqolada milliy va ma’naviy qadriyatlarning ahamiyati,ularning yoshlar hayotida 

tutgan o’rni,boshlang’ich sinf darsliklarida berilgan asarlar tahlili,o’quvchilarni mehnatsevarlikka 

o’rgatishning zarur ekanligi misollar yordamida to’liq yoritib berilgan.  

 Kalit so’zlar: qadriyat,milliy qadriyat,ma’naviy qadriyat,mehnatsevarlik 

 Qadriyat deganda muayyan millat yoki butun bashariyat uchun zarur va ahamiyatli bo’lgan,ularning 

manfaati va maqsadlariga xizmat qiladigan amallar va tamoyillar,g’oyalar va me’yorlar majmuasi 

tushuniladi.Har bir millatning o’zi uchun qadrli bo’lgan ,uni butun dunyoga tanitadigan boyligi mavjud.Bular 

asrlar davomida avloddan avlodga o’tib kelgan,hozirda ham ahamiyatini yo’qotmagan hamda shu xalqning 

iftixoriga aylangan moddiy hamda ma’naviy boyliklardir.Moddiy qadriyatlarga misol qilib,Misr 

piramidalari,AQSH dagi Ozodlik haykali,Samarqanddagi Registon ansambli,Buxorodagi ko’hna obidalarni 

keltirishimiz mumkin. 

Ma’naviy qadriyatlar esa,shu xalqni xalq qilgan,unga o’zligini anglashda yordam bergan barcha 

sifatlarni o’zida jamlaydi.Masalan,O’zbekiston deyilganda , 

avvalo,mehmondo’st,mehnatsevar,iymonli,do’ppisi boshidan tushmaydigan,doimo kulib turadigan xalq ko’z 

o’ngimizda namoyon bo’ladi.Milliy hamda ma’naviy qadriyatlar yosh avlodni tarbiyalashda,ularni komil 

insonga aylantirishda chuqur ahamiyatga ega hisoblanadi. 

 Kundan kunga chiroy ochib,yangilanib borayotgan O’zbekistonning taraqqiyotini yanada .yuksak 

cho’qqilarga olib chiqish uchun avvalo,endigina maktabga qadam qo’ygan,hayotni o’z nigohida ko’rayotgan 

aziz bolajonlarimizga xuddi shu milliy va ma’naviy qadriyatlarimiz singdirilgan ruhda ta’lim va tarbiya 

bersak,maqsadga muvofiq bo’ladi.  

 Biz bilamizki, kelajak yoshlar qo’lida!Mana shu yoshlarni esa hozirda biz 

tarbiyalayapmiz.O’quvchilarga ta’lim berish bilan bir qatorda ularni milliy qadriyatlarimizga mos ravishda 

tarbiyalay olsak,jajji qo’lchalaridan ushlab harf o’rgatish davomida mehnatga ham oshno qila olsak, 

oldimizga qo’ygan bilim berish kabi yuksak vazifamizni ado qilgan bo’lamiz. 

Milliy qadriyatlarimizning eng oldingi qatorlaridan mehnatsevarlik o’rin olgan desak,hech ham 

mubolag’a bo’lmaydi.Chunki ter to’kib, mashaqqat chekib mehnat qilinsagina,ko’zlangan natijaga 

erishish,yuksak cho’qqini zabt etish mumkin.Bizning o’zbek xalqi ham xuddi shu mehnatsevarlik natijasi 

sifatida hozirda rivojlanayotgan mamlakatlar qatorida olg’a bormoqda.Vatanimizning bugungi yo’lini 

munosib darajada davom ettirish uchun shunga loyiq bo’lgan yoshlarni tarbiyalash zarur.Bu oilada,maktabda 

amalga oshiriladi.Darsliklarda berilayotgan turli xil asar namunalari ham shunga yo’naltirilgan. 

3-sinf “O’qish”darsligining 60-sahifasida berilgan “Mohir qo’llar qo’shig’i” nomli she’rni tahlil 

qilsak: 

O’quvchilarga maktab oldida maxsus ustaxona tayyorlab berilgan.Unda jajji bolajonlarning shaxsan 

o’zlari qo’llariga parma,arra,bolg’a kabi mehnat qurollarini olib ,ular yordamida singan stol-stul,partalarni 

tuzatishadi,turli xil buyumlar yasashadi,hunar o’rganishadi.Xuddi shu jarayonda ,ya’ni qandaydir hunar 

o’rganish bilan birgalikda boshqalar mehnatini qadrlashni o’rgangan o’quvchilar shakllanib boradi.Bola 

xuddi katta usta singari o’z ishini mohirlik bilan bajarib,undan o’zgacha zavq oladi: 

Stol,stul,partaning 

Bo’lsa buzuq,singani, 

Tuzatamiz birpasda 

Katta usta singari. 

Yoshligidan xuddi shunday hunar o’rgangan bolaning boshqa yomonlikni o’ylashga,vaqtini keraksiz 

va behuda narsalarga sarflashga xohishi ham,imkoniyati ham bo’lmaydi. 

Yoki 2-sinf “O’qish” darsligining 62-sahifasida berilgan “Hunar-bebaho boylik” nomli she’rda kichik 

dehqon –Sarvarjon haqida so’z boradi.U singlisi bilan bellashib hamma ishni qiladi:yer chopadi,sabzavot 

ekadi,ularni mehr bilan parvarish qiladi,hech qachon erinmaydi.Hattoki yosh bo’lishiga qaramasdan tezda 

yaxshi nom qozonadi.Muallif Sarvarjonning qilgan mehnatiga havas qilib o’zi ham u kabi bo’lishni 

xohlaydi,ekkan qovunlari tezroq o’sib,ularni xalq ko’rsa-yu ,uning ham nomi tilsa olinishini 

istaydi.Muallifning bu fikrlarini,Sarvarjonning qilgan ishlarini o’qigan o’quvchilarning havaslari kelmay 

qolmaydi.Ular ham hech bo’lmaganda yerga urug’ qadab ko’rishadi.Bolalar uchun yozilgan bunday ham 

oson o’qilishli,ham tushunarli bo’lgan she’rlar ularni mehnat qilishga osongina chorlaydigan birlamchi 

asarlar bo’lib xizmat qiladi. 

 Bugungi kunda ta’lim sohasida qator o’zgarishlar amalga oshirilyapti.Masalan,ingliz va rus tili singari 

chet tillari asosiy rolga chiqarib qo’yilgan. Har qanday sohani qaramang,avvalo ,sizdan qaysi tilni qay 

darajada bilishingiz so’raladi.Mana shu tillarni mukammal darajada o’rganishi bolaning kelajagini belgilab 

qo’yyapti.Lekin sinchiklab e’tibor qaratingchi,tilni o’rganish uchun o’quvchidan nima talab qilinadi?! 

Albatta qunt,sabr,matonat,tirishqoqlik,izlanuvchanlik…Yoshligidan mehnatga o’rgangan,o’zi mustaqil 

ravishda fikrlay oladigan bola maktabda o’qitiladigan fanlarni o’rganishda ham,muayyan chet tilini 

o’rganishda ham,tashkiliy ishlarda ham ancha sabr-toqatli bo’ladi hamda tengdoshlariga nisbatan yuqoqiroq 

marralarni zabt etadi. 

O’quvchilarni o’qitish bilan bir qatorda hunar egasi qilib voyaga yetkazish kelajakda anchagina 

foydali bo’lar edi.Chunki dono xalqimizda shunday maqollar bor:” Hunarli elda xor bo’lmas”.Biz ko’pgina 

taniqli insonlarni,professor-olimlarni bilamiz,ana shular qatorida o’z hunari ortidan yuksaklikka erishgan 

insonlar ham oramizda ko’p.Bu bilan bola yo hunar o’rganishi, yo ilm yo’lidan ketishi kerak degan fikrdan 

yiroqmiz,balki mehnat qila olgan inson ikkala ishni ham osonlikcha bajarishini nazarda tutyapmiz.Axir 

aytilganku: 

Hunarli bo’l,ilm ol, 

Har ikkisi ham zarur. 

Hunar-bu baxt-u iqbol, 

Belga quvvat,ko’zga nur. 

 Mana shunday milliy va madaniy qadriyatlar singdirilgan she’rlar,hikoya va rivoyatlar,ertag-u 

afsonalar kelajak qo’lida bo’lgan yoshlarni oqil,ilmli va albatta,Vataniga jon-u dili bilan xizmat qilishga 

tayyor bo’lgan insonlarga aylantiradi. 



185 

 

 Xulosa sifatida shuni aytishimiz mumkinki,farzandi muvaffaqiyatga erishishi tarafdori bo’lgan, uning 

yaxshi natijalarini ko’rmoqchi bo’lgan inson uni albatta yoshligidan mehnatga oshno qilib o’stiradi va bu 

jarayonda o’zi ham yorqin namuna bo’ladi. 

 

BOSHLANG`ICH SINFLARDA UMUMMILLIY QADRIYATLARNI SINGDIRISHDA 

ANVAR OBIDJON IJODINING O`RNI 

DOI: 10.53885/edinres.2021.13.91.085 

Aziza Qobilova, 

  BMTI qoshidagi akademik litseyi o`qituvchisi,  

 BuxDu mustaqil tadqiqotchisi 

Zarina Nabiyeva, 

BuxDU o`qituvchisi, mustaqil tadqiqotchi. 

  

Anvar Obidjon bolalar she’riyatida o’z yo`nalishi, uslubiga shoirlardan sanaladi. Uning yumorga 

yo`g’rilgan jajji she’rlarida esa ko`proq kichkintoylar obrazi, olami, tili va tushunchasi aks etganini kuzatish 

mumkin. Bu ko’proq uning turli buyumlar, jonzot, o’simliklar haqida yaratgan asarlarida ko’zga tashlanadi. 

Shoir she’rlarida turli xil hayvonlarning o’ziga xos qirralari ochib beriladi. Masalan, qo’rqoq Quyon, do’stsiz 

Chayon, arg’amchidek buralib yuradi Ilon, tun-u kun yer qazidi Yumron, buularning hayot tarzlarini ochib 

berish bilan kichkintoylarni tabiat olamiga nisbatan bo’lgan qiziqishlarini o’n chandon oshirishga erishgan. 

A.Obidjonning ayrim badihalarida tabiat va inson, bobo va nevara, tarix va taraqqiyot oralig`ida unutilib 

borayozgan qadriyatlarning etnopedagogik talqini diqqatni tortadi. Masalan, shoir QO‘Y haqida shunday 

yozadi:      

 Qo‘ylarni yaylovga haydashda cho‘ponlar: «Qo‘sh-qo‘sh! Qurre-e-y!» – deb hayqirib turadilar. 

Qo‘radagi qo‘ylarga yem berayotib: «Ma, ma, ma», deb chaqirishadi. Ularni nariga quvish kerak bo‘lsa: 

«Hayt! Hayt!» – deya qo‘l silkitishadi. Qo‘yning erkagi «qo‘chqor», urg‘ochisi «sovliq» deyiladi. Semiz 

qo‘yni «boqma», «bo‘rdoqi», «chori» kabi nomlar bilan ataydilar. Qo‘yning bolasini «qo‘zi», «qo‘zichoq» 

deyishadi. Onasini emmay qo‘ygan kattaroq qo‘zi «to‘xli»dir. Qo‘ylar: «Ba-a, be-e», deb ba’rashadi. 

Bolajonlar qo‘yni «baba», qo‘zini «babacha», «babachoq» deyishadi. 

 Yoki , Kabutarlar haqida o`qiymiz: Kabutar yoki kaptarni “Guli-guli, beh-beh”, deb chaqirishadi. 

“Kisht” deb haydashadi. Qo’noqdagi kabutarlarni osmonga uchirish uchun qarsak uriladi. Ular balandga 

ko’tarilganida, keskin-keskin hushtak chalib turilsa, o’ynoqilari havoda umbaloq osha boshlaydi. 

Kabutarning jo’jasi “polapon” deyiladi Kabutar past tovushda”G’uq-g’uq, g’uq-g’uq qilib sayroqlanadi. 

Bolajonlar kabutarni “g’u-g’u” deyishadi.  

G’oz va o’rdak 

G’oz va o’rdaklarga ham tovuqqa qilinadigan muomalalar ishlatilib: “Ma, tu-tu-tu”, deb chaqiriladi. 

“Kisht!” –deb nariga quviladi. Ularning urg’ochisini ham tovuqlarniki singari “makiyon” deyishadi. 

G’ozning bolasi “g’ozcha”, o’rdakniki “o’rdakcha” deyilsa-da, umumlashtirib “jo’ja” deb ham ataydilar 

G’oz “G’oq, g’oq” deb, O’rdak esa: “G’a, g’a, g’a” deb, tovush chiqaradi. Bolajonlar g’ozni ham, o’rdakni 

ham “g’a” deyishadi.     

 SIGIR. Sigirni oldinga haydashda: «Chuh! Chuh-chuh!» – deyishadi. Ketayotib yonga chalg‘isa: 

«Xo‘sh! E, xo‘sh! Xo‘sh-sha! Xo‘shka!» – kabi qichqiriqlar bilan to‘g‘riga yurishga chorlaydilar. Sut 

beradigan sigirni «sog‘in», buzoqlaydigan, sut bermay qo‘yganini «qisir» deyishadi. Uni sog‘ishdan oldin: 

«Yuvosh-yuvosh, yuvosh-yuvosh», – deb silab qo‘yadilar. Mollarning erkagi «buqa» deyiladi. Agar 

semirtirish uchun ajratib boqilayotgan bo‘lsa, «so‘qim», «bo‘rdoqi» deydilar. Yerni qo‘sh tortib haydash, 

juvoz aylantirish, xirmonda g‘alla yanchish singari yumushlarni bajaruvchi qariroq buqalar «ho‘kiz» deb 

ataladi. Sigirning bolasi «buzoq» deyiladi. Buzoqning erkagi «novvos», urg‘ochisi «g‘unajin»dir. Sigir: 

«Mo‘-o‘», deb, buqa: «Muv-v», deb mo‘vraydi. Bolajonlar sigir, buqa va buzoqlarni «mo‘» deyishadi. 

SIGIR QO‘SHIG‘I 

 «Qand» deb yig‘lar buzog‘im,  

Hech tinchimas qulog‘im, 

Mo‘-o‘. 

Ko‘nmayapti u sira 

Bersam hatto kunjara, 

Mo‘-o‘. 

 Bilmaydiki esi past, 

